
 R  E P U  B  L  I  K  A    E    S  H  Q  I  P  Ë  R  I  S  Ë
KËSHILLI BASHKIAK
V E N D I M

Nr. 99, datë 19.10.2022

“PËR 
RIORGANIZIMIN E SHOQËRISË UKT SH.A NË KUADËR TË POLITIKAVE KOMBËTARE PËR RIORGANIZIMIN E SEKTORIT TË FURNIZIMIT ME UJË DHE TË LARGIMIT, TRAJTIMIT DHE PËRPUNIMIT TË UJËRAVE TË NDOTURA”
Në mbështetje të nenit 113 të Kushtetutës; të ligjit nr. 44/2015 “Kodi i Procedurave Administrative i Republikës së Shqipërisë”, pikës 2 të nenit 8, shkronjave “a” dhe “b”, të nënpikës 1.1, të pikës 1, shkronjës a) të pikës 1.2; shkronjës“a”të pikës 1.5, pikës 1.6, si dhe pikës 2 e nenit 9; nenit 14, pikës 1 dhe 2 të nenit 23; pikës 5 të nenit 30, shkronjës “gj” të nenit 54; pikave 3 dhe 6 të nenit 55; pikave “a”, “b”, “c” dhe “gj” të nenit 64 të ligjit 139/2015 “Për vetëqeverisjen vendore”, të ndryshuar; ligjit nr. 9901 datë 14.4.2008 “Për tregtarët dhe shoqëritë tregtare”, të ndryshuar, ligjit nr. 8102, datë 28.3.1996 “Për kuadrin rregullator të sektorit të furnizimit me ujë dhe të largimit dhe përpunimit të ujërave të ndotura”, të ndryshuar; ligjit nr. 115/2014, “Pë ndarjen administrative-territoriale të njësive të qeverisjes vendore në Republikën e Shqipërisë”, të ndryshuar, vendimit nr. 63, datë 27.1.2016 të Këshillit të Ministrave “Për riorganizimin e operatorëve që ofrojnë shërbimin e furnizimit me ujë të pijshëm, grumbullimin, largimin dhe trajtimin e ujërave të ndotura”, vendimit nr. 302, datë 11.05.2022 të Këshillit të Ministrave “Për politikat kombëtare për riorganizimin e sektorit të furnizimit me ujë dhe të largimit, trajtimit dhe përpunimit të ujërave të ndotura”, Memos nr.36336 prot., datë 14.10.2022, të Drejtorisë së Përgjithshme të Menaxhimit Financiar, me propozim të Kryetarit të Bashkisë, Këshilli Bashkiak, 
V E N D O S I:

1. Autorizimin e Kryetarit të Bashkisë, në cilësinë e tij edhe si aksionari i vetëm i shoqërisë Ujësjellës Kanalizime Tiranë dhe si përfaqësuesi i vetëm në asamblenë e përgjithshme të kësaj shoqërie për të negociuar me Bashkitë Kamëz dhe Vorë për riorganizimin e shoqërive aksionare ekzistuese të Ujësjellës Kanalizimeve, që ushtrojnë shërbime të furnizimit me ujë të pijshëm, grumbullimit, largimit dhe trajtimit të ujërave të ndotura me qëllim krijimin e subjekteve me kompetenca të përbashkta (SKP).
2. Të ngarkojë Shoqërinë “Ujësjellës Kanalizime Tiranë”, të realizojë një studim fizibiliteti, që përfshin analizën ligjore, financiare dhe teknike të riorganizimit të shoqërive aksionare aktuale të ujësjellëskanalizimeve të Tiranës, Kamzës dhe Vorës, sipas dakordësisë së arritur me këto shoqëri.
3. Ngarkohet Kryetari i Bashkisë, Drejtoria e Përgjithshme e Menaxhimit Financiar dhe shoqëria aksionare Ujësjellës Kanalazime Tiranë për zbatimin e këtij vendimi.
Ky vendim hyn në fuqi sipas përcaktimeve të pikës 6 të nenit 55 të ligjit nr.139/2015 “Për vetëqeverisjen vendore”, të ndryshuar.

